
                      ք. Էջմիածին
       Հարկադիր կատարումն ապահովող ծառայության Արմավիրի մարզային բաժնի Էջմիածնի բաժանմունքի ավագ հարկադիր կատարող արդարադատության մայոր՝ Ա. Մազյանս ուսումնասիրելով 01.04.2019թ. վերսկսված թիվ 00637282 կատարողական վարույթի նյութերը.
                                                              Պ Ա Ր Զ Ե Ց Ի
       ՀՀ Արմավիրի մարզի առաջին ատյանի ընդհանուր իրավասության դատարանի կողմից տրված թիվ ԱՐԴ1/1805/02/16 կատարողական թերթի համաձայն պետք է ՀՀ Արմավիրի մարզի Էջմիածին քաղաքի Չարենցի 18-րդ շենքի 14-րդ հասցեի անշարժ գույքը վաճառել հրապարակային սակարկություններով, անշարժ գույքի ընդհանուր շուկայական արժեքից հանել ըստ ՀՀ «Փորձագիտական կենտրոն» ՊՈԱԿ-ի 06.08.2017թ. տրված թիվ 45251707 փորձաքննության եզրակացության՝ մետաղապլաստե պատուհանների, մետաղապլաստե դռան, պատուհանագոգերի և անհատական ջեռուցման համակարգի հավանական շուկայական արժեքների ընդհանուր գումարը՝ 884.500 ՀՀ դրամը, որից հետո ստացված գումարը հավասար մասերով բաժանել համասեփականատերերի միջև, բռնագանձումը տարածել ՀՀ Արմավիրի մարզի Էջմիածին քաղաքի Չարենցի 18-րդ շենքի 14-րդ հասցեի անշարժ գույքի՝ Յուրիկ Ավետիքի Կարեյանի հասանելիք 1/4 բաժնեմասի վրա և այն ուղղել 27.04.2015 թվականի թիվ ԱՐԴ1/2385/02/14 վճռով պարտապան Յուրիկ Ավետիքի Կարեյանից հօգուտ Աշոտ Բաբկենի Հովհաննիսյանի 15.000.000 ՀՀ դրամ բռնագանձելու վերաբերյալ պարտավորությունների կատարմանը։ 
       Պարտապանի պարտքի գումարը կազմում է 15.000.000 ՀՀ դրամ, հաշվարկելով ՀՀ Կենտրոնական բանկի սահմանած բանկային տոկոսները, իսկ գույքի արժեքը գնահատվել է 13.700.000 ՀՀ դրամ։

       Կատարողական գործողությունների ընթացքում պարզվել է, որ պարտապան Յուրիկ Ավետիքի Կարեյանի գույքը օրենքով սահմանված նվազագույն աշխատավարձի հազարապատիկի և ավելի չափով բավարար չէ պահանջատիրոջ հանդեպ պարտավորությունների ամբողջական կատարումն ապահովելու համար: Պարտապանը չունի  այլ գույք կամ եկամուտներ, որոնց վրա  կարելի է բռնագանձում տարածել: 

       Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ  հոդվածի  2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ հոդվածով և  37-րդ  հոդվածի  8-րդ կետով.
                                                               Ո Ր Ո Շ Ե Ց Ի
       Կասեցնել 01.04.2019թ. վերսկսված թիվ 00637282 կատարողական վարույթը 60-օրյա  ժամկետով.

       Առաջարկել պահանջատիրոջը և պարտապանին նրանցից որևէ մեկի նախաձեռնությամբ   60-օրյա ժամկետում սնանկության հայց ներկայացնել դատարան.

       Սույն որոշումը երկու աշխատանքային  օրվա  ընթացքում  հրապարակել  www.azdarar.am ինտերնետային կայքում.
       Որոշման պատճենն ուղարկել կողմերին.

       Որոշումը կարող է բողոքարկվել դատական կամ վերադասության կարգով` որոշումը ստանալու օրվանից տասնօրյա ժամկետում:
             ԱՎԱԳ ՀԱՐԿԱԴԻՐ ԿԱՏԱՐՈՂ՝

                          Ա. ՄԱԶՅԱՆ
